
»منداڵان نەوەی داهاتوون« ئەو رستەیە تەنیا دروشمێك نییە و لە واقیعدا منداڵان لە هەر 
كۆمەڵگەیەكدا بن، وەك داهاتووی نەتەوە و ئایندەی وڵات سەیر دەكرێن. هەموو كەسایەتییەكی ناسراوی 

بواری زانست و سیاسەت و هەموو سەركردەیەكیش لە هەر گۆشەیەكی جیهاندا، قۆناغی منداڵی و 
مێرمنداڵی و لاوێتی تێپەڕاندووە، بەڵام پرسیار ئەوەیە رازی سەركەوتنی نوخبەی زانستی و سیاسی چییە 

و لاوانی ئێمە چۆن دەتوانن سەرمەشق لە هێماكانی سەركەوتن وەربگرن؟ بەشداربووانی ئەم راپۆرتەی گوڵان 
لەو بارەیەوە راو سەرنجی خۆیان دەخەنەڕوو.

گوڵان: كۆمەڵایەتی

خەونەكانی گەنج و
رازەكانی سەركەوتن

پێـــش ئـــەوەی واڵـــت دیزنـــی، ســـەرزەمینی )دیزنـــی 
وتبـــوو: »بیركـــۆڵ«،  پێیـــان  بنێـــت،  بونیـــاد  لەنـــد( 
وایـــان لـــێ كردبـــوو خۆیشـــی هەســـت بـــەوە بـــكات كـــە 
ناتوانێـــت هیـــچ داهێنانێكـــی هەبێـــت. پێـــش ئـــەوەی 
 )Huffington Post( ئاریانـــا هافینگتـــۆن، بتوانـــێ
ـــی  ـــی كتێب ـــە، چاپكردن ـــی چاپخان ـــەكار، 36 خاوەن بخات
دووەمـــی ناوبراویـــان رەت كـــردەوە، زۆر لـــە داهێنەرانـــی 
گـــەورەی دنیـــاش لـــە ســـەردەمی خوێندنـــی قوتابخانـــەدا 
لەلایـــەن مامۆســـتایانی  بـــەردەوام  و  بـــوون  تەمبـــەڵ 
ـــرەدا ئـــەو پرســـیارە  ـــەوە سەرزنشـــت كـــراون. بۆیـــە لێ خۆیان
دروســـت دەبێـــت: رازی ســـەركەوتنی ســـەركەوتوووەكان 

چییـــە؟
ناســـراوی  كەســـایەتیی  وەك  محەمـــەد،  نازنـــاز  د. 
ئەكادیمـــی و مامۆســـتای زانكـــۆ لـــە وەڵامـــی ئـــەو 

پرســـیارەدا دەڵێـــت: »راســـتە كۆمەڵێـــك كـــەس دەبینیـــن 
ـــە ژیانیـــان و  ـــە قۆناخـــی منداڵـــی و مێرمنداڵـــی ل كـــە ل
لـــە خوێندنـــدا ســـەركەوتوو نەبـــوون، بـــەڵام دواتـــر بـــوون 
بـــە زانـــا و فەیلەســـووف، یـــان بـــازرگان و ســـەرمایەداری 
گـــەورە، بـــەڵام ئەوانـــە دەچنـــە خانـــەی »ئیستســـنا«، 
بـــە  و  بیركۆڵـــن  دووی مرۆڤـــەكان  ســـەدا  بەگشـــتی 
ــن،  ــك دەبـ ــە لەدایـ ــە كـ ــژن، ئەوانـ ــژەش بیرتیـ ــان رێـ هەمـ
ـــەریان  ــی لەس ـــەروەردە رۆڵـ ـــزان و پ ـــێوەیەن و خێ ـــەو ش ب
نییـــە، بـــەڵام زۆرینـــەی مرۆڤـــەكان لـــە ژێـــر كاریگەریـــی 
ـــی  ـــە ژیان ـــێ هـــۆكار و هەلومەرجـــی ژینگـــەدا ل كۆمەڵ
ــن«.  ــت دەهێنـ ــان شكسـ ــن، یـ ــەركەوتوو دەبـ ــدا سـ خۆیانـ
ـــە رەوتـــی  ـــەوەش كـــرد كـــە »دوو هـــۆكار ل ـــۆ ئ هێمـــای ب
ســـەركەوتنی منداڵـــدا زۆر گرنـــگ و یەكلاكـــەرەوەن، 
یەكـــەم: چۆنایەتیـــی هەڵســـوكەوتی دایـــك و باوكـــە 

چۆنایەتیـــی  دووەم:  خۆیـــان،  منداڵـــی  لەگـــەڵ 
هەڵســـوكەوتی مامۆســـتایە لـــە قوتابخانـــە. دایـــك و 
ــێوازێك لەگـــەڵ یەكتـــری  ــەرەتا بـــە شـ ــاوك دەبێـــت سـ بـ
هەڵســـوكەوت بكـــەن، كـــە ببـــن بـــە )رۆڵ مۆدێـــل( 
واتـــە نموونـــە و سەرمەشـــق بـــن بـــۆ منداڵیـــان. ئەگـــەر 
دایـــك و بـــاوك لەگـــەڵ یەكتـــر میهرەبـــان و بەڕێـــز بـــوون، 
ئـــەوا هـــەر زوو كەشـــوهەوایەكی ئـــارام و ئەوتـــۆ بـــۆ 
بیربكاتـــەوە  بتوانـــێ  كـــە  دەخوڵقێنـــن،  منداڵەكەیـــان 
ــك و  و پـــلان بـــۆ ســـەركەوتنی خـــۆی دابڕێژێـــت. دایـ
بـــاوك پێویســـتە بـــە كردەنـــی لـــە نـــاو خێـــزان منـــداڵ 
رەخنەگرانـــە  بیـــری  و  ئـــازادی  چەمكـــی  فێـــری 
ــە  ــدەن، كـ ــان بـ ــە یەكتـــری و منداڵیـ ــەن، دەرفـــەت بـ بكـ
هـــەر كامیـــان ئازادانـــە رای خـــۆی دەرببڕێـــت و بـــە 
چـــاوی رەخنەگـــر ســـەیری دەوروبـــەری بـــكات، ئەمـــە 

ــتكردنی مرۆڤێكـــی  ــاندنە بـــۆ دروسـ دووەم زەمینەڕەخسـ
منداڵەكەیـــان  چەنـــد  بـــاوك  و  دایـــك  ســـەركەوتوو. 
پشتبەســـتنی  رێـــژەی  پێویســـتە  دەبێـــت،  گەورەتـــر 
ـــەوە  ـــك و باوكـــی( كـــەم بكەن ـــاوان )دای ـــە ب منداڵەكـــەان ب
و هـــەوڵ بـــدەن لەســـەر پێـــی خـــۆی بوەســـتێ و ریســـك 
بـــكات، لەگـــەڵ پەروەردەكردنـــی رۆحـــی ســـەربەخۆیی 
ــوو دەم  ــە هەمـ ــتە منداڵەكـ ــدا، پێویسـ ــی منداڵـ ــە ناخـ لـ
ـــەدا دایـــك و باوكێكـــی  ـــە كاتـــی تەنگان ـــكات ل هەســـت ب
بـــدەن،  یارمەتـــی  دەتوانـــن  كـــە  هەیـــە  میهرەبانـــی 
مامۆســـتای قوتابخانـــەش بـــە هەمـــان شـــێوە، لەكاتـــی 
كەشـــوهەوای  پێویســـتە  ئەزموونـــەكان  و  وانەوتنـــەوە 
دیبـــەت و گفتوگـــۆ و رادەربڕینـــی ئـــازاد و هەبوونـــی 
قوتابـــی  لای  رچەشـــكێن  و  خولقێنـــەر  رۆحێكـــی 
ــوهەوایەی  ــەو كەشـ ــە ئـ ــە قوتابخانـ ــكات. كـ ــت بـ دروسـ

ـــەی كـــە  ـــەو منداڵ ـــد، بەتایبەتـــی ئ ـــی نەخولقان ـــۆ قوتاب ب
ــن و  ــدا رۆحـــی بەرەنـــگاری و رەخنەگرتـ ــە خێزانەكەیـ لـ
ئازادبیركردنـــەوە بووبێـــت، تووشـــی دەردەســـەری گـــەورە 
لـــە  هەڵاتنـــی  یـــان  وازهێنـــان،  ئەگـــەری  و  دەبێـــت 

قوتابخانـــە هەیـــە«. 
ــت  ــەكەیدا جەخـ ــژەی باسـ ــە درێـ ــەد لـ ــاز محەمـ د. نازنـ
لـــە  مامۆســـتا  و  »خێـــزان  كـــە  دەكاتـــەوە  لـــەوە 
پەروەردەكردنـــی منداڵـــدا تەواوكـــەری یەكتریـــن و هـــەر 
كامیـــان كامـــڵ نەبـــن، كاریگەریـــی نەرێنـــی لـــە ســـەر 
دروســـتكردنی كەســـایەتییەكی ســـەركەوتوو بـــۆ منـــداڵ 
لـــە  هـــەر  »پێویســـتە  دەڵێـــت:  هـــاوكات  دەبێـــت. » 
ـــە ناخـــی منـــداڵ  ـــە ل ـــەو چەمكان قۆناغـــی ســـەرەتایی ئ
بچێندرێـــت، كـــە ســـەركەوتنی لـــە ژیانـــدا مســـۆگەر 
دەكات، لەوانـــە: بڕوابەخۆبـــوون، خۆشویســـتنی خـــۆی، 
هـــەرەوەزی،  كاری  ئەنجامدانـــی  خۆپەرســـتی،  نـــەك 
ـــی  ـــا هاندان ـــەری، هەروەه ـــانی دەوروب ـــە كەس ـــن ل رێزگرت
بـــەرەو گرنگیـــدان بـــە بیـــركاری و زانســـتی سرووشـــتی 
و زمانـــی بیانـــی )ئینگلیـــزی لەپێشـــترە( و كردنـــی 
بـــە كەســـایەتییەكی تازەگـــەر و بەرزەفـــڕ و بەتمـــووح 
ئـــەم  ســـەرەتایی  قۆناغـــی  لـــە  ئێمـــە  ئەگـــەر  و...، 
وانانـــە فێـــری منـــداڵ بكەیـــن، كەشـــوهەوایەكی پـــڕ 
لـــە ڕێـــز و خۆشەویســـتی و ئەدەبـــی بـــۆ دەســـتەبەر 
ــی  ـــت و تووشـ ــالاك دەبێ ــداڵ چـ ــكی منـ ــن، مێشـ بكەیـ
گرێـــی دەروونـــی نابێـــت و لـــەم حاڵەتـــە ئامـــادە دەبێـــت 
بـــۆ وەرگرتـــن و فێربوونـــی بیـــركای و زمـــان و گشـــت 
ــاڵ و  ــەی مـ ــە ژینگـ ــە لـ ــداڵ كـ ــە منـ ــر، واتـ وانەكانیتـ
فێرگـــە ئاســـوودە بـــوو، بـــە ئاســـانی زانســـت وەردەگرێـــت، 
لـــە هونـــەر ئیبـــداع دەكات، یـــان لـــە یـــەك كات دەتوانێـــت 
چەنـــد زمـــان فێـــر بێـــت«. گوتیشـــی: »رێـــژەی كەمـــی 
منـــداڵ و گەنجـــی ســـەركەوتوو لـــە قوتابخانەكانـــی 
كوردســـتان دەلالـــەت لـــەوە دەكات كـــە دایـــك و بـــاوك 
و مامۆســـتا لـــە پەروەردەكردنـــی منـــداڵ ســـەركەوتوو 
ـــی  ـــەر بەردەوامیـــی شـــەڕ و قەیران ـــە ی ـــن. بەداخـــەوە ل نی
ـــدراوە  ـــە كوردســـتان و ناوچەكـــەش نەتوان ـــووری و.. ل ئاب
ئـــەو  بـــە زەڕەبینـــی لێكۆڵینـــەوەی زانســـتی لەســـەر 
هەمـــوو كێشـــەی پەروەردەكردنـــی منـــداڵ هەنـــگاوی 
ســـەردەمیانە  پەروەردەیەكـــی  بـــۆ  بهاوێژیـــن  بەرچـــاو 
ــڕۆ دروســـت  ــۆ ئەمـ ــەركەوتوو بـ ــن تاكـــی سـ ــە بتوانیـ كـ
بكەیـــن، نـــەك بـــۆ دوێنـــێ. ئـــەوەی لـــە سیســـتمی 
خوێندنـــی ئێمـــە دەگـــوزەرێ، زیاتـــر ئاخاندنـــی كۆمەڵـــێ 
زانیارییـــە لـــە مێشـــكی قوتابـــی و ئەویـــش دەرخـــی 
دەینووســـێتەوە.  و  ئەزموونـــەكان  رۆژی  لـــە  دەكات 
ــیان  ــرەی باشـ ــرد و نمـ ــان كـ ــاش دەرخیـ ــە بـ ــەی كـ ئەوانـ
ـــە مرۆڤـــی ســـەركەوتوو،  ـــن ب ـــاوزەد دەكرێ ـــە ن ـــا، ئەوان هێن
ئەوانـــەی بـــاش دەرخیـــان نەكـــرد، مرۆڤـــی فاشـــیل و 
شـــكاون. كەواتـــە دەبێـــت لـــە رێگـــەی كۆمەڵـــێ دەزگا 

و پلانـــی تـــازە مێنتالیتـــی دایـــك و بـــاوك و مامۆســـتا 
ــتا  ــە كۆلیژەكانـــی پێگەیاندنـــی مامۆسـ ــۆڕدرێ، لـ بگـ
دەبێـــت پرەنســـیپی تـــازە و مێتـــۆدی نوێـــی وانەوتنـــەوە 
ئـــەوەی  بـــۆ  بكرێـــت،  زانكـــۆ  خوێندكارانـــی  فێـــری 
ـــەم  ـــەروەردە ك ـــەی پ ـــی سیســـتمی هەڵ ـــارەی قوربانیان ژم
بكرێتـــەوە.« واك دواوتەشـــی گوتـــی: » هـــەر تاكـــە 
منداڵێكـــی كوردســـتان ســـەرمایەی مرۆیـــی وڵاتـــە، 
بۆیـــە دەبێـــت كاری لەســـەر بكرێـــت و بـــە باشـــترین شـــێوە 
پـــەروەردە بكرێـــت بـــۆ ئـــەوەی هـــەم خـــۆی ببێـــت بـــە 
كەســـێكی بەختـــەوەر و ســـەركەوتوو، هـــەم كۆمەڵگـــەش 

ــت«.  ــەوە بچێـ ــەرەو پێشـ ــێتەوە و بـ ــەری بحەسـ ــە بـ لـ
توێژەرێكـــی  و  رۆژنامەنـــووس  وەك  تاهیـــر  زۆزك 
كۆمەڵایەتـــی، ســـەبارەت بـــە هەمـــان پـــرس دەڵێـــت: 
»ســـەركەوتن تەنیـــا بـــە خـــەون و خەیـــاڵ نایەتـــەدی، 
دەبێـــت خەونـــی گـــەورەت لەگـــەڵ هەنـــگاوی كردەیـــی 
ســـەركەوتنیش  هەنگاوەكانـــی  بكەیـــت.  تێهەڵكێـــش 
رووبـــەڕووی هـــەوراز و نشـــێوی زۆر دەبنـــەوە، بـــەڵام 
ــەركەوتن،  ــە لووتكـــەی سـ ــدا دەگاتـ ــە ئەنجامـ ــەوەی لـ ئـ
ـــەوەی  ـــەدان و دۆزین ـــم و كۆڵن ـــرادەی قای ـــەی ئی هۆكارەك
رێگاكانـــی ســـەركەوتنە.« ئـــەو توێـــژەرە كۆمەڵایەتییـــە 
لـــە ژینگـــەی  لـــەوە دەكاتـــەوە كـــە »جگـــە  جەخـــت 
لەبـــاری پەروەردەیـــی كـــە خێـــزان و حكومـــەت دەبێـــت بـــۆ 
منداڵانـــی دروســـت بكـــەن، دەبێـــت زەمینـــەی ئەوەشـــیان 
و  بەهرەمەنـــدی  بتوانـــن  هەتـــا  بڕەخســـێندرێت،  بـــۆ 
تواناكانـــی خۆیـــان گەشـــە پـــێ بـــدەن. هەروەهـــا دەبێـــت 
منـــداڵان فێـــری ئـــەوە بكرێـــن كـــە شكســـت شـــتێكی 
ــێ  ــەورەی لـ ــی گـ ــت ئەزموونـ ــە و دەكرێـ ــەر نییـ رووخێنـ
وەربگـــرن، بـــۆ ئـــەوەی بـــە لوتكـــەی ســـەركەوتن بگـــەن. 
چونكـــە شكســـت ئەزمـــوون دروســـت دەكات و روانگـــەی 
تـــاك بـــۆ ئایندەیەكـــی گەشـــتر كراوەتـــر و بەهێزتـــر دەكات. 
ــە  ــت و ئەزموونەكـ ــێ وەربگیرێـ ــدی لـ ــك پەنـ ــە مەرجێـ بـ
ـــەركەوتن  ـــی س ـــا هەنگاوەكان ـــەوە. هەروەه ـــارە نەكرێت دووب
بـــێ مەینەتـــی و ســـادە و ســـاكار نیـــن، بۆیـــە دەبێـــت 
لـــە بـــری نائومێدبـــوون، بـــە هیـــوای گـــەورە و ئیـــرادەی 
پۆڵایینـــەوە هەنـــگاوی بـــۆ هەڵبگـــرن«. گوتیشـــی: 
خۆیـــان  لەگـــەڵ  هەمیشـــە  ســـەركەوتوو  »كەســـانی 
راســـتگۆن. ددان بـــە هەڵەكانـــی خۆیانـــدا دەنێـــن، بـــۆ 
ـــەی  ـــن. بەپێچەوان ـــر نەب ـــەی گەورەت ـــەوەی تووشـــی هەڵ ئ
ئەوانـــەی كـــە هـــەوڵ دەدەن، هەڵەكانـــی خۆیـــان نادیـــدە 
بگـــرن، یـــان بەســـەر كەســـانی دیكـــەدا ســـاغی بكەنـــەوە«. 
ــلێر كەریـــم قوتابـــی زانكۆیـــە و ئەویـــش ســـەبارەت بـــە  شـ
ـــە: »بوارەكانـــی ســـەركەوتنی  هێماكانـــی ســـەركەوتن رایوای
بـــە  بـــەراورد  دواكەوتـــوودا،  كۆمەڵگەیەكـــی  لـــە  تـــاك 
بـــەڵام  كەمتـــرە،  زۆر  پێشـــكەوتوو  كۆمەڵگەیەكـــی 
ســـەركەوتنیش لـــە هـــەر كۆمەڵگەیەكـــدا كۆمەڵێـــك رێـــگای 
بـــۆ دەدۆزرێتـــەوە، بەگشـــتی گەنـــج لـــە هـــەر كۆمەڵگەیەكدا 

رێژەی كەمی منداڵ و گەنجی 
سەركەوتوو لە قوتابخانەكانی 
كوردستان دەلالەت لەوە دەكات 
كە دایك و باوك و مامۆستا لە 
پەروەردەكردنی منداڵ سەركەوتوو 
نین

سەدا دووی مرۆڤەكان بیركۆڵن 
و بە هەمان رێژەش بیرتیژن، 
ئەوانە كە لەدایك دەبن، بەو 
شێوەیەن و خێزان و پەروەردە 
رۆڵی لەسەریان نییە

زۆرینەی مرۆڤەكان لە ژێر 
كاریگەریی كۆمەڵێ هۆكار و 
هەلومەرجی ژینگەدا لە ژیانی 
خۆیاندا سەركەوتوو دەبن، یان 
شكست دەهێنن

دەتوانێـــت بـــە گۆڕانـــكاری لـــە روانگـــەی خۆیـــدا و بـــە 
بڕیـــاری گونجـــاو بـــەرەو ســـەركەوتن هەنـــگاو بنێـــت. بـــۆ 
نموونـــە ئەگـــەر كچـــان هـــەوڵ نـــەدەن خوێنـــدن تـــەواو بكـــەن 
و ببنـــە خـــاوەن داهـــات و ئابووریـــی ســـەربەخۆ، ئـــەوا تـــا 
كۆتایـــی ژیانیـــان دەبێـــت هـــەر چـــاو لەدەســـتی بـــاوك و بـــرا 
ـــرادە و  ـــری و ئی ـــت: »بوێ ـــاوكات دەڵێ ـــن.« ه ـــەر ب و هاوس
چاوكراوەیـــی و خەونـــی گـــەورە، مەكینـــەی ســـەركەوتنەكان 
ـــا بەخێرایـــی رێـــگای ســـەركەوتن ببڕیـــت.  ـــەكار، هەت دەخات
ـــدا،  ـــە قۆناغێكـــی ژیان ـــۆ ســـەركەوتن ل ـــاردان ب خـــودی بڕی
ـــەو  ـــە ســـەركەوتنە، هـــەر ئ بەشـــێكی گرینگـــی گەیشـــتن ب
ــدا دەهێنێـــت.«  ــەدوای خۆیـ ــە هەنـــگاوەكان بـ ــە كـ بڕیارەیـ
شـــلێر پێداگـــری لەســـەر ئـــەوە دەكات كـــە »رێكخراوەكانـــی 
ـــی  ـــەوەی خول ـــە كردن حكوومـــی و ناحكوومـــی پێویســـتە ب
جۆراوجـــۆر بـــۆ منـــداڵان و گەنجـــان، بەرچاوڕوونییـــان پـــێ 
ببەخشـــن و رێگاكانـــی ســـەركەوتنیان بـــۆ شـــی بكەنـــەوە، 
وانەیـــەك  پـــەروەردە  سیســـتمی  لـــە  پێویســـتە  هەروەهـــا 
هەبێـــت بـــۆ ئـــەوەی قوتابیـــان بەهرەكانـــی خۆیـــان بدۆزنـــەوە 
و بـــە رازەكانـــی ســـەركەوتن ئاشـــنا بكرێـــن و بتوانـــن بـــە 
هەنـــگاوی كردەیـــی قۆناغەكانـــی ســـەركەوتن ببـــڕن.« 
و  بـــەرز  ئیـــرادەی  و  »متمانەبەخۆكـــردن  گوتیشـــی: 
ـــە ســـەر هەمـــوو  ـــاك دەكات، ب ـــە ت ماندوویـــی نەناســـی وا ل
كۆســـپەكانی بەردەمیـــدا زاڵ بێـــت، بەپێچەوانـــەوە تـــرس و 

ــاك  ــە تـ ــردن وا لـ رارایـــی و دوودڵـــی و متمانەبەخۆنەكـ
ــژی  ــام و چێـ ــت تـ ــز نەزانێـ دەكات، هەرگیـ

ســـەركەوتن چییـــە.«

توێـــژەری دەروونـــی هیمـــداد حوســـێن، ســـەبارەت بـــە 
هەمـــان پـــرس دەڵێـــت: »جـــۆری ژیانـــی هـــەر كەســـێك بـــە 
خواســـتەكانیەوە گـــرێ دراوە، بۆیـــە ئەوانـــەی وا كەمـــكار 
ـــەوە.  ـــە ســـەركەوتن دوور دەكەن ـــەردەوام ل ـــوان، ب ـــێ هی و ب
ـــان  ـــی خۆی ـــی ژیان ـــەی وا نرخـــی كاتەكان ـــا ئەوان هەروەه
نازانـــن و رۆژانـــە كاتێكـــی زۆریـــان بـــە شـــتی لاوەكییـــەوە 
ــن.«  ــەركەوتوو بـ ــێكی سـ ــن كەسـ ــڕۆ دەدەن، ناتوانـ بەفیـ
ـــە دێنێتـــەوە  ـــەو گەنجان ـــە ب ـــژەرە دەروونییـــە نموون ـــەو توێ ئ
ـــی  ـــاری و گەمەكان ـــی ســـەرقاڵی ی ـــا بەیان كـــە »شـــەو ت
ــوون،  ــواران دەنـ ــا لای ئێـ ــدا تـ ــە رۆژیشـ ــن و لـ ئینتەرنێتـ
بێگومـــان كەســـانی وا كاتـــی زۆری خۆیـــان دەكـــوژن 
ـــەوە،  ـــدا بدۆزن ـــە ژیان ـــەركەوتن ل ـــی س ـــن رێگاكان و ناتوان
ـــۆ  ـــەو مـــاوە زۆرەی ب خـــۆ ئەگـــەر منـــداڵان و گەنجـــان ئ
گەمەكـــردن لـــە تۆڕەكانـــی ئینتەرنێـــت تەرخانـــی دەكـــەن، 
ــە  ــنابوون بـ ــان ئاشـ ــی، یـ ــی بیانـ ــی زمانێكـ ــۆ فێربوونـ بـ
بوارێكـــی زانســـتی تەرخـــان بكـــەن، بێگومـــان دەرگای 
ســـەركەوتنیان بـــە روودا دەكاتـــەوە.« هێمـــا بـــۆ ئـــەوەش 
و  ئیـــرادە  لەشســـاغی  و  »وەرزشـــكردن  كـــە  دەكات 
متمانەبەخۆبوونـــی زیاتـــر بـــە تـــاك دەبەخشـــێت، بۆیـــە 
پێویســـتە لـــە بەرنامـــەی رۆژانـــەدا ئەگـــەر بـــۆ ماوەیەكـــی 
ــی:  ــەوە.« گوتیشـ ــۆ بكرێتـ ــگای بـ ــت، جێـ ــش بێـ كەمیـ
هەنـــگاوی  و  ئیـــرادە  و  جـــددی  كاری  »ســـەركەوتن 
بەردەوامـــی پێویســـتە و پەیوەنـــدی بـــە شانســـەوە 
نییـــە و شـــتێك نییـــە كتوپـــڕ لـــە 
ــدات.« ــت بـ دەرگای ماڵـ

دایك و باوك دەبێت سەرەتا 
بە شێوازێك لەگەڵ یەكتری 

هەڵسوكەوت بكەن، كە ببن بە 
)رۆڵ مۆدێل( واتە نموونە و 

سەرمەشق بن بۆ منداڵیان

دایك و باوك چەند منداڵەكەیان 
گەورەتر دەبێت، پێویستە رێژەی 
پشتبەستنی منداڵەكەان بە باوان 

)دایك و باوكی( كەم بكەنەوە 
و هەوڵ بدەن لەسەر پێی خۆی 

بوەستێ و ریسك بكات

خێزان و مامۆستا لە 
پەروەردەكردنی منداڵدا 

تەواوكەری یەكترین و هەر كامیان 
كامڵ نەبن، كاریگەریی نەرێنی لە 
سەر دروستكردنی كەسایەتییەكی 

سەركەوتوو بۆ منداڵ دەبێت


